
Anotatsiya: Ushbu maqolada fuqarolik jamiyati tushunchasi, uning huquqiy asoslari, jamoat 

birlashmalari, huquq hamda fuqarolik va oila huquqi tushunchalari tahlil qilingan. Shuningdek, 

maqolada fuqarolik jamiyatining huquqiy asoslari, fuqarolik institutlari va ularning davlat bilan 

o‘zaro hamkorlik prinsiplari to‘g‘risida mulohaza yuritlgan. 

Аннотация: В данной статье анализируются понятие гражданского общества, его 

правовая основа, общественные объединения, право и понятия гражданского и 

семейного права. Также в статье рассматриваются правовые основы гражданского 

общества, институты гражданского общества и принципы их взаимодействия с 

государством. 

Fuqarolik jamiyati sharoitida inson huquq va erkinliklarining amal qilishi kafolatlanadi, 

qonunning ustuvorligi ta’minlanadi, fuqarolar ijtimoiy-siyosiy jihatdan faol bo‘lishadi, 

fuqarolik jamiyati institutlari, shu jumladan nodavlat notijorat tashkilotlari faol va samarali ish 

olib boradi. Bugungi kunda respublikamizda barcha sohalarda amalga oshirilayotgan keng 

ko‘lamli islohotlar O‘zbekistonda kuchli fuqarolik jamiyatini barpo etishga, uning iqtisodiy, 

siyosiy, huquqiy va ma’naviy asoslarini mustahkamlashga xizmat qilmoqda[1]. 

Fuqarolik jamiyati tushunchasi – kishilik jamiyatining asrlar mobaynida shakllangan tafakkur 

mahsuli bo‘lib inson huquqlari va erkinliklarining holati bilan belgilanadi. Fuqarolik 

jamiyatining poydevorini yaratish va uni amalda shakllantirish uchun avvalo u haqdagi 

g‘oyalar genezisini, asoslarini bilish lozim. Fuqarolik jamiyati ma’lum asoslar (iqtisodiy, 

ijtimoiy-siyosiy, huquqiy, ma’naviy) yaratilgandagina shakllanishi mumkin. Bular bo‘yicha 

Sharifxo‘jaev M., Qirg‘izboev M., Jalilov A., O‘tamurodova A. va boshqalar[2] o‘z asarlarida 

bu masalani tadqiq etishgan. Maqolada tizimlilik tamoyillariga asoslangan xolda, analiz va 

sintez usullaridan foydalanilgan. 

Fuqarolik jamiyati “mazkur mamlakatning har bir fuqarosiga  iqtisodiy va siyosiy turmishini 

o‘z ixtiyori asosida qurishga to‘la erkinlikni kafolatlovchi ma’lum ijtimoiy tizimdir”[3]. 

Fuqarolik jamiyati huquqiy davlatda barpo etiladi. Huquqiy davlatda fuqarolik jamiyati 

taraqqiyotini ta’minlashga xizmat qiladigan normalar yaratiladi va mustahkamlanadi. 

Fuqarolik jamiyatining huquqiy asoslari deganda fuqarolik jamiyati institutlarining maqomi, 

tashkiliy-huquqiy shakliga oid normalar majmui tushuniladi. 

Fuqarolik jamiyatining huquqiy asoslariga O‘zbekiston Respublikasining Konstitutsiyasi, 

shuningdek fuqarolik jamiyati institutlari faoliyatini belgilovchi qonunlar, ushbu qonunlar 

ijrosini ta’minlashga qaratilgan O‘zbekiston Respublikasi Prezidentining qarorlari, farmonlari 

va farmoyishlari kiradi[4]. 

O‘zbekiston Respublikasi Konstitutsiyasida fuqarolik jamiyatining asoslari hisoblangan 

jamiyatning iqtisodiy negizlari, jamoat birlashmalari, oila, ommaviy axborot vositalarining 

huquqiy asoslari belgilab berilgan. Ushbu konstitutsiyaviy normalar orqali fuqarolik jamiyati 

institutlarining tashkiliy-huquqiy shakli, faoliyat yo‘nalishi, maqsadi va vazifalarini belgilab 

beradigan qonunlar qabul qilingan. Ushbu qonunlar ijrosini tashkil etish O‘zbekiston 

Respublikasi Prezidentining qarorlari, Vazirlar Mahkamasining qarorlari asosida amalga 

oshiriladi. 

O‘zbekiston Respublikasining Konstitutsiyasi–demokratik jamiyat qurishning huquqiy 

poydevori hisoblanadi. Aynan fuqarolik jamiyatining dastlabki huquqiy asoslari, fuqarolik 

jamiyati institutlarining huquqiy ta’rifi va tushunchasi ham Konstitutsiyamizda belgilab 

berilgan. 

Konstitutsiya oltita bo‘limdan iborat bo‘lib, uning uchinchi bo‘limi – “Jamiyat va shaxs” deb 

nomlangan, ushbu bo‘limdagi “Jamiyatning iqtisodiy negizlari” bobida mamlakatimizda 

fuqarolik jamiyatining iqtisodiy asoslaridan biri hisoblangan xususiy mulk va uning 

muhofazasi, erkin tadbirkorlik faoliyatining kafolatlanishiga oid normalar o‘z aksini topgan. 

“Jamoat birlashmalari” bobida O‘zbekiston jamoat birlashmalari faoliyatini tashkil etilishi, 

huquq maqomi, jamoat birlashmalari faoliyatining huquqiy kafolatlari, siyosiy partiyalarning 

huquqiy maqomi va faoliyat yo‘nalishi, diniy tashkilotlar va birlashmalarning faoliyati 

yoritilgan. 

Konstitutsiyadagi “Oila” deb nomlangan bobida oilaning jamiyat hayotidagi mavqei, ota-

onalar, farzandlarning oilada majburiyatlari, oilani davlat tomonidan muhofaza qilinishi 

huquqiy jihatdan yoritilgan, “Ommaviy axborot vositalari” bobida mamlakatimizda ommaviy 

axborot vositalari faoliyatiga huquqiy ta’rif berilgan. Shu tariqa, fuqarolik jamiyati 

institutlarining huquqiy poydevori Konstitutsiyaviy-huquqiy normalar orqali 

mustahkamlangan. 

Huquq bu davlat tomonidan belgilangan yoki tastiklangan umumiy majburiy ijtimoiy normalar 

tizimidir. U fuqorolarning davlat tomonidan mustaxkamlaydigan, kafolatlanadigan va 

muxofaza kilinadigan asosiy huquqlarni o‘z ichiga olidi[5]. Fukarolik xukuki normalari bilan 

tartibga solinadigan munosabatlar ushbu munosabatlarda muayyan shaxslarning ish tirok etishi 

natijasida vujudga keladi. Ammo ushbu munosa batlar shaxsan kimlar urtasida vujudga kelishi 

anik bulmas-dan turib, munosabatlar mazmunini tashkil kiluvchi xukuk va majburiyatlarni 

amalga osh irib bulmaydi. Fukarolik xukuki normalari bilan tartibga solinadigan munosabatlar 

ushbu munosabatlarda muayyan shaxslarning ish  tirok etishi natijasida vujudga keladi. Ammo 

ushbu munosa batlar shaxsan kimlar urtasida vujudga kelishi anik bulmas-dan turib, 

munosabatlar mazmunini tashkil kiluvchi xukuk va majburiyatlarni amalga oshirib bulmaydi. 

O‘zbekiston Respublikasining Konstitutsiyasida fuqarolik jamiyatiga ta’rif berilmagan 

bo‘lsada, unda fuqarolik institutlarini tashkil etish va ular faoliyatining huquqiy asoslari e’tirof 

etilgan, ularning davlat bilan o‘zaro hamkorligi prinsiplari belgilangan. 

Konstitutsiyada quyidagilar o‘rnatilgan: 

- jamoat birlashmalari (kasaba uyushmalari, siyosiy partiyalar, fuqarolarning boshqa turdagi 

birlashmalari) qonunda belgilangan tartibda ro‘yxatdan o‘tkazilgan bo‘lishi lozim; 

- konstitutsiyaviy tuzumni zo‘rlik bilan o‘zgartirishni maqsad qilib qo‘yuvchi, respublikaning 

suvereniteti, yaxlitligi va xavfsizligiga, fuqarolarning konstitutsiyaviy huquq va erkinliklariga 

tajovuz qiluvchi, urushni, ijtimoiy, milliy, irqiy va diniy adovatni targ‘ib qiluvchi, xalqning 

sog‘lig‘i va ma’naviyatiga tajovuz qiluvchi, shuningdek, harbiylashtirilgan birlashmalarning, 

milliy va diniy alomatlar bo‘yicha siyosiy partiyalarning hamda jamoat birlashmalarining 

tuzilishi va faoliyati taqiqlanadi; 

- jamoat birlashmalari ijtimoiy hayotda ishtirok etish uchun teng huquqiy imkoniyatlarga ega, 

davlat jamoat birlashmalarining huquqlari va qonuniy manfaatlariga rioya etilishini 

ta’minlaydi; 

- davlat organlari va mansabdor shaxslar jamoat birlashmalari faoliyatiga aralashmaydilar, 

shuningdek, jamoat birlashmalari davlat organlari va mansabdor shaxslar faoliyatiga 

aralashmaydilar; 

- siyosiy partiyalar o‘z faoliyatlarini moliyaviy ta’minlaydigan manbalar haqida Oliy Majlisga 

yoki u vakil qilgan organga oshkora hisobotlar berib turadilar; 

- davlat diniy tashkilotlarning faoliyatiga aralashmaydi; 

- jamoat birlashmalarini tarqatib yuborish, ularning faoliyatini taqiqlab yoki cheklab qo‘yish 

faqat sud qarori asosidagina amalga oshiriladi; 

-ommaviy axborot vositalari erkindir va qonunga muvofiq ishlaydi, senzuraga yo‘l 

qo‘yilmaydi; 

-o‘zini o‘zi boshqarish organlarini saylash tartibi, ularning faoliyatini tashkil etish hamda 

vakolat doirasi qonun bilan tartibga solinadi. 

Xulosa qilib aytganda, bugungi kunda amalda bo‘lgan O‘zbekiston Respublikasi 

Konstitutsiyasi, jamoat birlashmalari, kasaba uyushmalari, siyosiy partiyalar, siyosiy 

partiyalarni moliyalashtirish, ommaviy axborot vositalari, fuqarolarning o‘zini o‘zi boshqarish 

organlari, nodavlat notijorat tashkilotlar, jamoat fondlari, vijdon erkinligi va diniy tashkilotlar, 

saylovlar to‘g‘risidagi bir qator qonunlar yurtimizda fuqarolik jamiyatini shakllantirishning 

muayyan huquqiy asoslari yaratilganidan yaqqol dalolat berib turibdi. 

Ayni paytda davlatimiz rahbari tomonidan qo‘yilgan vazifalarga binoan mamlakatimiz 

parlamenti yangi qonunlar ishlab chiqmoqda, amaldagi qonunlarga o‘zgartirish va 

qo‘shimchalar kiritmoqda. 

